
	1. ՀՀ կադաստրի կոմիտե
	07.04.2022թ.

	
	N ՍԹ/3479-2022

	 
    «Վարչական իրավախախտումների վերաբերյալ օրենսգրքում լրացումներ կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
    Նախագծի 2-րդ հոդվածը, մեր կարծիքով, ենթակա է ամբողջությամբ վերանայման, քանի որ կառուցվող (վերակառուցվող) օբյեկտի (շինության) նկատմամբ իրավունքների պետական գրանցման համար, անկախ ավարտվածության աստիճանից, պարտադիր պետք է ներկայացվեն քաղաքաշինական փաստաթղթեր՝ բացի շինարարության ավարտի ակտից: Այն կարգավորվում է «Գույքի նկատմամբ իրավունքների պետական գրանցման մասին» ՀՀ օրենքի 36-րդ հոդվածի դրույթներով և չունի իմպերատիվ բնույթ, և ներկայացման հայեցողությունը կրում է դիմումատուն (կառուցապատողը):
     Ինչ վերաբերում է ինքնակամ կառուցված օբյեկտների փաստացի շահագործման արգելմանը, ապա այդ հարցին հնարավոր կլինի անդրադառնալ ՀՀ օրենսդրության մեջ, մասնավորապես ՀՀ քաղաքացիական օրենսգրքում ինքնակամ կառույցների օրինականացման հստակ ընթացակարգ և ժամկետներ սահմանելու դեպքում:
   Ըստ Նախագծի հիմնավորման՝ նպատակներից մեկը գույքահարկի վճարումից խուսափելու գործընթացը կանխելն է, սակայն գործող օրենսդրությամբ տվյալ հարցը կարգավորված է: Մասնավորապես ՀՀ կառավարության 2020 թվականի դեկտեմբերի 17-ի N 2026 որոշմամբ հաստատված կարգի 2-րդ և 3-րդ կետերի համաձայն՝ «2. Հայաստանի Հանրապետության տեղական ինքնակառավարման մարմինները մինչև յուրաքանչյուր ամսվա 15-ը անշարժ գույքի կադաստր վարող մարմնին են ներկայացնում նախորդ ամսվա ընթացքում նոր առաջացած և (կամ) փոփոխություններ կրած հարկման օբյեկտ համարվող անշարժ գույքի ընթացիկ հաշվառման մասին անհրաժեշտ տեղեկությունները։
    3. Սույն կարգի 2-րդ կետի կիրառության իմաստով՝ նոր առաջացած և (կամ) փոփոխություններ կրած է համարվում կադաստրային գնահատման հարկային տարվա հուլիսի 1-ի դրությամբ անշարժ գույքի կադաստր վարող մարմնում գրանցված (հաշվառված) տեղեկությունների համեմատությամբ մինչև հաջորդ կադաստրային գնահատման տարվա ավարտը նոր կառուցված կամ նպատակային կամ գործառնական նշանակության, ավարտվածության աստիճանի, հարկայնության փոփոխություններ կրած, քանդված (ոչնչացված) հարկման օբյեկտ համարվող (այդ թվում՝ Հայաստանի Հանրապետության հարկային օրենսգրքի 227-րդ հոդվածի 2-րդ մասի 8-րդ կետում նշված) անշարժ գույքը։»:
     ՀՀ հարկային օրենսգրքի 227-րդ հոդվածի 2-րդ մասի 8-րդ կետում որպես անշարժ գույքի հարկով հարկման օբյեկտ նախատեսված է նաև ինքնակամ կառույցը: Հետևաբար, տեղական ինքնակառավարման մարմինների կողմից Կադաստրի կոմիտեին ինքնակամ կառույցների վերաբերյալ պատշաճ տեղեկատվություն տրամադրելու դեպքում կիրականացվի տեղեկատվական բազայի թարմացում, ինչը կկանխի հարկերը վճարելուց խուսափելու հնարավոր դեպքերը:
     Միևնույն ժամանակ ինքնակամ կառույցների դեմ պայքարի արդյունավետությունը բարձրացնելու նպատակով առաջարկում ենք քննարկել ինքնակամ կառույցների մասով անշարժ գույքի հարկի դրույքաչափերի բարձրացման հարցը: 

	   

Ընդունվել է:
 Նախագիծը խմբագրվել է:


	2. ՀՀ քաղաքաշինության կոմիտե
	07.04.2022թ.

	
	01/18/3309-2022

	   «Վարչական իրավախախտումների վերաբերյալ օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ)  վերաբերյալ հայտնում ենք, որ ՀՀ  վարչապետի 2021 թվականի հունիսի 7-ի N 02/12.21/18221-2021 հանձնարարականի համաձայն ՀՀ քաղաքաշինության կոմիտեի (այսուհետ՝ Կոմիտե) կողմից 2021-2022 թվականների ընթացքում մշակվել և շրջանառվել է «Վարչական իրավախախտումների վերաբերյալ Հայաստանի Հանրապետության  օրենսգրքում փոփոխություններ կատարելու մասին», «Քաղաքաշինության բնագավառում իրավախախտումների համար պատասխանատվության մասին» օրենքում փոփոխություններ և լրացում կատարելու մասին» և  «Քաղաքաշինության մասին» օրենքում լրացում և փոփոխություններ կատարելու մասին» օրենքների նախագծերի  փաթեթը: 
    Նախագծերի փաթեթը 2021 թվականի դեկտեմբերի 24-ի N 01/14.2/12009-2021 գրությամբ կարծիքի է ներկայացվել նաև  Երևանի քաղաքապետարան: Նախագծերի վերաբերյալ Երևանի քաղաքապետարանի դրական դիրքորոշումը (առաջարկությունների և դիտողությունների բացակայության վերաբերյալ) ներկայացվել է 2022 թվականի հունվարի 7-ի N  01/7-164604հ գրությամբ:
    Նախագծերի փաթեթի վերջնամշակված տարբերակը Կոմիտեի 2022 թվականի ապրիլի 4-ի N 01/14.2/2710-2022 գրությամբ ներկայացվել է ՀՀ արդարադատության նախարարություն՝ պետական-իրավական փորձաքննության: 
    Հարկ է նշել, որ  ներկայացված Նախագծով առաջարկվող կարգավորումների 1-ին կետն ամբողջությամբ ներառված է Կոմիտեի կողմից մշակված օրենսդրական նախագծերի փաթեթում, ուստի առաջարկում ենք այն Նախագծից հանել:











     Ինչ վերաբերում է Նախագծի 2-րդ կետին, ապա Կոմիտեն դիտողություններ չունի, բայց առաջարկում ենք Նախագիծը համադրել «Քաղաքաշինության բնագավառում իրավախախտումների համար պատասխանատվության մասին» օրենքի կարգավորումների հետ և անհրաժեշտության դեպքում փոփոխություններ նախատեսել նաև սույն օրենքում:
	


















Չի ընդունվել:
2021 թվականի դեկտեմբերի 24-ի N 01/14.2/12009-2021 գրությամբ ներկայացված Նախագծով առաջարկվող կարգավորմամբ նշվում է, որ արարքի կատարումն առաջացնելու է տուգանքի նշանակում՝ շինարարության նախահաշվային (նախահաշվային փաստաթղթերի բացակայության դեպքում՝ քաղաքաշինական բնագավառի պետական կառավարման մարմնի կողմից սահմանված խոշորացված ծախսերի) արժեքի (...) չափով,. մինչդեռ հիշյալ Նախագծով առաջարկվող կարգավորումներն այլ են:
     

Չի ընդունվել:
Նախագիծը խմբագրվել է, առաջարկվող փոփոխությունը կատարելու անհրաժեշտությունը բացակայում է:

	3. ՀՀ ֆինանսների նախարարություն
	09.04.2022թ.

	
	N 01/11-1/6135-2022

	          
          ՀՀ ֆինանսների նախարարությունն ուսումնասիրել է «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագիծը և հայտնում է, որ առաջարկություններ և դիտողություններ չունի: 

	
Ընդունվել է ի գիտություն:

	
4. ՀՀ Արմավիրի մարզպետ
	01.04.2022թ.

	
	01 /7/01947-2022

	ՀՀ Արմավիրի մարզպետարանում քննարկվել է 
«Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» ՀՀ օրենքի նախագծի փաթեթը և արժանացել հավանության։
 Նախագծի վերաբերյալ առաջարկություններ չկան:

	
Ընդունվել է ի գիտություն:

	5. ՀՀ Վայոց Ձորի մարզպետ
	04.04.2022թ.

	
	N 01/13/2291-2022


	      «Վարչական իրավախախտումների վերաբերյալ ՀՀ օրենսգրքում 
լրացումներ կատարելու մասին» օրենքի նախագիծն ուսումնասիրվել 
է մարզպետարանի համապատասխան ստորաբաժանումների  կողմից,
քննարկվել է մարզի համայնքների ղեկավարների հետ   և արժանացել
հավանության: Նախագծի վերաբերյալ  առաջարկություններ չունենք:


	

Ընդունվել է ի գիտություն:

	6. ՀՀ Գեղարքունիքի մարզպետ
	06.04.2022թ.

	
	01 //2292-2022

	         «Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» օրենքի նախագիծն ուսումնասիրվել և քննարկվել է ՀՀ Գեղարքունիքի մարզի համայնքների ղեկավարների հետ:
Նախագծի վերաբերյալ առաջարկություններ չունենք:
	
Ընդունվել է ի գիտություն:

	7. ՀՀ Լոռու մարզպետ
	01.04.2022թ.

	
	01 /113,3/02620-2022

	        «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի վերաբերյալ առաջարկություններ չկան։

	
Ընդունվել է ի գիտություն:

	8. ՀՀ Կոտայքի մարզպետ
	06.04.2022թ.

	
	N 01 /10/01914-2022

	    «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագիծը քննարկվել է մարզի համայնքների ղեկավարների հետ։  Նախագծի վերաբերյալ  առաջարկություններ չունենք։

	
Ընդունվել է ի գիտություն:

	9. ՀՀ Շիրակի մարզպետ

	04․04․2022թ․

	
	01 //02359-2022

	«Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» օրենքի նախագծի վերաբերյալ հայտնում ենք, որ նախագիծը քննարկվել է ՀՀ Շիրակի մարզպետարանում:
Նախագծի վերաբերյալ առաջարկություններ չունենք։

	
Ընդունվել է ի գիտություն:

	10. ՀՀ Սյունիքի մարզպետ
	06.04.2022թ.

	
	01 //02291-2022

		Նախագծի վերաբերյալ հայտնում ենք հետևյալը.
	Օրենքի 2-րդ հոդվածով սահմանվում է, որ շինարարության թույլտվության հիման վրա կառուցվող (վերակառուցվող) օբյեկտն առանց պետական լիազոր մարմնում դրա նկատմամբ իրավունքների պետական գրանցման կամ ինքնակամ կառուցված օբյեկտը շահագործելն առաջացնում է վարչական պատասխանատվություն՝ սահմանված նվազագույն աշխատավարձի երկուհարյուրապատիկի չափով:
	Մինչ դեռ «Քաղաքաշինության մասին» ՀՀ օրենքով սահմանված է այլ իրավակարգավորում: Նշված օրենքի 25-րդ հոդվածի 2-րդ կետի համաձայն՝  ավարտված շինարարական օբյեկտի շահագործումը թույլատրվում է միայն շահագործման թույլտվությունը ձևակերպելուց հետո:                 
	Առաջարկում ենք նշված հակասությունը վերացնելու համար փոխոխություն կատարել նաև «Քաղաքաշինության մասին» ՀՀ օրենքում:
	Վերոնշյալ հոդվածում չկա հստակություն ինքնակամ կառուցված օբյեկտի կարգավիճակի հետ կապված՝ երկրորդ անգամ սահմանված նվազագույն աշխատավարձի հինգհարյուրապատիկի չափով տուգանքի նշանակումից հետո շահագործման դեպքում:
Առաջարկում ենք հոդված 2-ում «ինքնակամ կառուցված օբյեկտը» բառերից հետո ավելացնել «(բացառությամբ օրինականացման գործընթացի մեջ գտնվող օբյեկտները)» բառերը, հետևյալ հիմնավորմամբ․
Համայնքում կառուցված ինքնակամ շինությունների օրինականացման գործընթացը՝ պայմանավորված կադաստրային քարտեզներում առկա սխալներով,  քաղաքաշինական գործունեության հատուկ կարգավորման գոտիներով և մի շարք այլ գործոններով հաճախ երկարաձգվում է, ուստի նպատակահարմար չէ նման պայմաններում նշված հոդվածով անձին ենթարկել վարչական պատասխանատվության։ 

	
Ընդունվել է ի գիտություն:
Նախագիծը խմբագրվել է:



 

	11. ՀՀ Տավուշի մարզպետ
	
05.04.2022թ.

	
	01//01472-2022

	 «Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» օրենքի նախագծի վերաբերյալ՝ ՀՀ Տավուշի մարզպետարանը հայտնում է դրական դիրքորոշում:

	Ընդունվել է ի գիտություն:

	12. ՀՀ Արարատի մարզպետ
	04.04.2022թ.

	
	01 //01730-2022

	       «Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» օրենքի նախագիծը  քննարկվել է մարզպետարանում: Նախագծի վերաբերյալ առաջարկություններ կամ դիտողություններ չկան: 

	


Ընդունվել է ի գիտություն:





	13. ՀՀ Արագածոտնի մարզպետ
	05.04.2022թ.

	
	01 /5/01565-2022

	    «Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» օրենքի նախագիծը, քննարկվել է մարզի համայնքների ղեկավարների հետ, որի վերաբերյալ առաջարկություններ չկան:

	
Ընդունվել է ի գիտություն:

	14. ՀՀ Արդարադատության նախարարություն
	27.05.2022

	
	01/27.4/23230-2022

	
«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի (այսուհետ նաև՝ Նախագիծ) 2-րդ հոդվածով առաջարկվում է Վարչական իրավախախտումների վերաբերյալ Հայաստանի Հանրապետության օրենսգրքի 154.1-ին հոդվածը լրացնել նոր 3-րդ մասով, արդյունքում նախատեսելով, որ՝ շինարարության թույլտվության հիման վրա կառուցվող (վերակառուցվող) օբյեկտն առանց պետական լիազոր մարմնում դրա նկատմամբ իրավունքների պետական գրանցման կամ ինքնակամ կառուցված օբյեկտը շահագործելն առաջացնում է վարչական պատասխանատվություն՝ սահմանված նվազագույն աշխատավարձի երկուհարյուրապատիկի չափով:
Նախագծին կից ներկայացված հիմնավորման համաձայն՝ (…) Աշխատանքային գործընթացում հաճախ պատահում են դեպքեր, երբ քաղաքաշինական բնագավառում իրականացվող գործունեության նկատմամբ հսկողություն իրականացնող վարչական մարմինների կողմից հայտնաբերվում են համապատասխան շինարարության թույլտվության հիման վրա կառուցվող օբյեկտների, առանց համապատասխան ավարտական ակտի և շահագործման թույլտվության առկայության, ինչպես նաև ինքնակամ կառուցված օբյեկտների փաստացի շահագործման դեպքեր, որոնք էության մեջ խաթարում են քաղաքաշինության բնագավառում առաջ եկող հասարակական հարաբերությունները (…):
Առկա են նաև դեպքեր, երբ օբյեկտի ավարտական ակտի կամ շահագործման թույլտվության առկայության պայմաններում առանց պետական լիազոր մարմնում դրա նկատմամբ իրավունքների պետական գրանցման այն շահագործվում է, որի արդյունքում  անձինք խուսափում են գույքահարկի վճարումից (…):
Նախագծին կից ներկայացված հիմնավորումից (այսուհետ նաև՝ Հիմնավորում) պարզ է դառնում, որ Նախագծի նպատակն է վարչական պատասխանատվություն սահմանել՝
1. Շինարարության թույլտվության հիման վրա կառուցված օբյեկտներն առանց ավարտական ակտի և շահագործման թույլտվության առկայության շահագործման համար,
2. Ինքնակամ կառույցների շահագործման համար,
3. Ավարտական ակտի և շահագործման թույլտվության առկայության պայմաններում օբյեկտը պետական գրանցման չներկայացնելու համար:
Տվյալ պարագայում Նախագծի հիմնավորմամբ ներկայացված վերլուծությունները համադրելով Նախագծով առաջարկվող կարգավորման հետ՝ հարկ ենք համարում նշել, որ Նախագծի 2-րդ հոդվածով առաջարկվում է վարչական պատասխանատվություն սահմանել շինարարության թույլտվության հիման վրա կառուցվող (վերակառուցվող) օբյեկտն առանց պետական լիազոր մարմնում դրա նկատմամբ իրավունքների պետական գրանցման շահագործման համար, ինչպես նաև ինքնակամ կառուցված օբյեկտի շահագործման համար:
Փաստորեն, ի տարբերություն Նախագծին կից ներկայացված հիմնավորմամբ նշված վերլուծությունների՝ Նախագծի 2-րդ հոդվածով առաջարկվող ձևակերպման պարագայում շինարարության թույլտվության հիման կառուցվող (վերակառուցվող) օբյեկտների դեպքում Նախագծով վարչական պատասխանատվություն է սահմանվում առանց օբյեկտի պետական գրանցման շահագործման համար: 
Այս առումով նկատի ունենալով վերոգրյալը՝ հարկ ենք համարում նշել, որ Նախագծին կից ներկայացված հիմնավորումն անհրաժեշտ է վերանայել՝ համապատասխանեցնելով Նախագծով առաջարկվող կարգավորումների բովանդակությանը:
Բացի այդ, վերոգրյալի համատեքստում անդրադառնալով Նախագծով առաջարկվող կարգավորմանը՝ հարկ ենք համարում նշել, որ վերջինիս համաձայն՝ անձը վարչական պատասխանատվության է ենթարկվելու շինարարության թույլտվության հիման վրա կառուցվող (վերակառուցվող) օբյեկտն առանց պետական լիազոր մարմնում դրա նկատմամբ իրավունքների պետական գրանցման շահագործման համար: 
Նախագծով առաջարկվող կարգավորման բովանդակությունից հետևում է, որ օբյեկտի շահագործման թույլատրելիությունը ուղղակիորեն կապվում է դրա պետական գրանցման հետ: Ընդ որում, Նախագծով առաջարկվող կարգավորման պարագայում, անձը կարող է վարչական պատասխանատվության ենթարկվել շինարարության թույլտվության հիման վրա կառուցված (վերակառուցված) օբյեկտը շահագործելու համար նաև այն դեպքում, երբ տրամադրվել են ավարտական ակտը և շահագործման թույլտվությունը, սակայն օբյեկտը չի ենթարկվել պետական գրանցման:
Այս առումով հարկ ենք համարում անդրադառնալ հետևյալ իրավակարգավորումներին.
«Քաղաքաշինության մասին» օրենքի 25-րդ հոդվածի 1-ին մասում ամրագրված կարգավորման համաձայն՝ Շենքերի, շինությունների (այդ թվում` դրանց վերակառուցումը, վերականգնումը, ուժեղացումը, արդիականացումը, ընդլայնումն ու բարեկարգումը) կառուցման ավարտը փաստագրվում է շինարարության ավարտական ակտով (այսուհետ` ավարտական ակտ)` տվյալ օբյեկտի շինարարության թույլտվության համար հիմք հանդիսացող հաստատված ճարտարապետաշինարարական նախագծային փաստաթղթերով նախատեսված` շինարարության թույլտվություն պահանջող բոլոր շինարարական աշխատանքներն իրականացնելուց հետո:
«Քաղաքաշինության մասին» օրենքի 25-րդ հոդվածի 2-րդ մասում ամրագրված կարգավորման համաձայն՝ նույն հոդվածի 1-ին մասով սահմանված աշխատանքներն ավարտելուց և հաստատված ճարտարապետաշինարարական նախագծային փաստաթղթերով նախատեսված այլ աշխատանքները կառուցապատողի կողմից վերջինիս միջոցների հաշվին իրականացնելուց հետո օբյեկտը շահագործման է ընդունվում շահագործման թույլտվության ձևակերպմամբ: Ավարտված շինարարական օբյեկտի շահագործումը թույլատրվում է միայն շահագործման թույլտվությունը ձևակերպելուց հետո:
Վերոգրյալ կարգավորումների բովանդակային և համակարգային վերլուծությունից պարզ է դառնում, որ օբյեկտը շահագործման թույլատրելու անհրաժեշտ նախապայմանը շահագործման թույլտվության առկայությունն է, իսկ որպես շահագործմանն պայման՝ պետական լիազոր մարմնում օբյեկտի նկատմամբ իրավունքների պետական գրանցման պահանջ հիշյալ կարգավորմամբ, ինչպես նաև «Գույքի նկատմամբ իրավունքների պետական գրանցման մասին» օրենքով առկա չէ:
Տվյալ պարագայում ամփոփելով վերոգրյալը՝ հարկ ենք համարում նշել, որ Նախագծով առաջարկվող կարգավորման պարագայում օբյեկտի շահագործման թույլատրելիությունը ուղղակիորեն կապվում է դրա պետական գրանցման հետ, ինչը, սակայն, «Քաղաքաշինության մասին» օրենքի կարգավորումների տեսանկյունից խնդրահարույց է և չի համապատասխանում շահագործման թույլտվության փաստաթղթի տրամադրման նպատակին և հիշյալ օրենքի պահանջներին:
Միևնույն ժամանակ, վերոգրյալի համատեքստում հաշվի առնելով Նախագծին կից ներկայացված հիմնավորմամբ բարձրացված խնդիրները, մասնավորապես՝ օբյեկտների պետական գրանցման կարևորությունը նաև գույքահարկի վճարման պարտականության կատարման խնդրում՝ առաջարկում ենք Նախագծի 2-րդ հոդվածի կարգավորումը վերանայել և խմբագրել այն տրամաբանությամբ, համաձայն որի, անձը ենթակա է լինելու վարչական պատասխանատվության ավարտական ակտի և շահագործման թույլտվության ստացումից հետո կառուցված (վերակառուցված) օբյեկտը պետական գրանցման չներկայացնելու համար:
Բացի այդ, վերոգրյալի համատեքստում առաջարկում ենք նաև քննարկել «Գույքի նկատմամբ իրավունքների պետական գրանցման մասին» օրենքի 24-րդ հոդվածում ավարտական ակտի և շահագործման թույլտվություն ստանալուց հետո կառուցված (վերակառուցված) օբյեկտը 30-օրյա ժամկետում պետական գրանցման ներկայացնելու պարտականությունը՝ հաշվի առնելով Նախագծով՝ Վարչական իրավախախտումների վերաբերյալ օրենսգրքում նշված պարտականության չիրականացման համար վարչական պատասխանատվություն նախատեսելու հանգամանքը:
Անդրադառնալով ինքնակամ կառույցների շահագործման համար վարչական պատասխանատվություն սահմանելու վերաբերյալ առաջարկվող կարգավորումներին, հարկ ենք համարում նշել, որ Վարչական իրավախախտումների վերաբերյալ օրենսգրքի 154-րդ հոդվածով արդեն իսկ պատասխանատվություն է սահմանված շենքեր և շինություններ ինքնակամ կառուցելու և վերակառուցելու համար: Նշվածի համատեքստում, կարծում ենք, որ հիմնավորված չէ վարչական պատասխանատվություն նախատեսել նաև ինքնակամ կառույցի շահագործման համար: 
Ամփոփելով վերոգրյալը՝ առաջարկում ենք խմբագրել նախագծով առաջարկվող կարգավորումները՝ միաժամանակ նախագծից հանելով ինքնակամ կառույցի շահագործման համար վարչական պատասխանատվություն նախատեսող նորմը: 
Միևնույն ժամանակ, Նախագծի վերաբերյալ հայտնում ենք հետևյալը.
1. Նախագծի 1-ին հոդվածում նշված իրավական ակտին կատարված հղումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 5-րդ մասում ամրագրված կարգավորման պահանջներին, համաձայն որոնց՝ Սահմանադրական օրենք չհանդիսացող օրենսգրքի լրիվ անվանումը հիշատակելիս հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «օրենսգիրք» բառը, եթե վերնագիրը չի ներառում այն:
2. Նախագծի 1-ին հոդվածով առաջարկվում է Վարչական իրավախախտումների վերաբերյալ Հայաստանի Հանրապետության օրենսգրքի 154.1-ին հոդվածի 1-ին և 2-րդ մասերը «չափով:» բառից հետո լրացնել նոր նախադասությամբ, այն է՝. «Ընդ որում նախահաշվային արժեք է համարվում շինարարական աշխատանքների տեսակների արժեքների խոշորացված ցուցանիշների վերաբերյալ պաշտոնապես հրապարակված տեղեկագրերով սահմանված դրույքաչափերին համապատասխան կատարված հաշվարկը:»:
Տվյալ պարագայում նկատի ունենալով այն հանգամանքը, որ Նախագծի 1-ին հոդվածով առաջարկվում է Վարչական իրավախախտումների վերաբերյալ ՀՀ օրենսգրքի 154.1-ին հոդվածի 1-ին և 2-րդ մասերում լրացնել նույն բովանդակությամբ նախադասություն՝ անհարկի կրկնությունից խուսափելու նպատակով առաջարկում ենք Վարչական իրավախախտումների վերաբերյալ Հայաստանի Հանրապետության օրենսգրքի 154.1-ին հոդվածում մեկ առանձին կարգավորման տեսքով նախատեսել, որ՝ նույն հոդվածի իմաստով նախահաշվային արժեք է համարվում (…):
Բացի այդ, նկատի ունենալով «Նորմատիվ իրավական ակտերի մասին» օրենքի 28-րդ հոդվածի 1-ին և 2-րդ մասերում ամրագրված կարգավորումները, համաձայն որոնց՝  նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով, (…) անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով և նկատի ունենալով այն հանգամանքը, որ գործնականում արդեն իսկ հարուցված վարույթների շրջանակներում (դեռևս չնշանակված տուգանքների պարագայում) հնարավոր են դեպքեր, երբ վարչական պատասխանատվության՝ տուգանքի չափը հիշյալ հաշվարկման մեխանիզմի կիրառման դեպքում կարող է տարբերվել գործող կարգավորման պարագայում կիրառվող տուգանքի չափից՝ առաջարկում ենք Նախագծով կարգավորել նաև Նախագծի գործողության հարցը:
3. Նախագծի 1-ին հոդվածում «հաշվարկը:»» բառից հետո նշված «բառերով»» բառն անհրաժեշտ է հանել:
4. Նկատի ունենալով Նախագծի 2-րդ հոդվածով առաջարկվող կարգավորումները և միևնույն ժամանակ հիմք ընդունելով նաև «Նորմատիվ իրավական ակտերի մասին» օրենքի 14-րդ հոդվածի 8-րդ մասում ամրագրված կարգավորման պահանջները, համաձայն որոնց՝ հոդվածների վերնագրերը պետք է համապատասխանեն հոդվածների բովանդակությանը՝ հարկ ենք համարում նշել, որ Վարչական իրավախախտումների վերաբերյալ Հայաստանի Հանրապետության օրենսգրքի 154.1-ին հոդվածի վերնագիրն անհրաժեշտ է վերանայել և համապատասխանեցնել Նախագծով առաջարկվող կարգավորումների բովանդակությանը:
Բացի այդ, նկատի ունենալով Նախագծի 2-րդ հոդվածով առաջարկվող կարգավորումը՝ առաջարկում ենք Վարչական իրավախախտումների վերաբերյալ օրենսգրքի 154.1-ին հոդվածը, այդ թվում նաև՝ Նախագծով օրենսգրքի 154.1-ին հոդվածում լրացվող նոր 3-րդ մասում ամրագրված կարգավորումները համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 3-րդ և 7-րդ մասերի պահանջներին, համաձայն որոնց՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի: Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով:
 5. Նախագծի 2-րդ հոդվածով Վարչական իրավախախտումների վերաբերյալ Հայաստանի Հանրապետության օրենսգրքի 154.1-ին հոդվածում լրացվող նոր 3-րդ մասի 2-րդ պարբերությունում «տուգանք նշանակելու որոշման կայացումից» բառերն առաջարկում ենք փոխարինել «վարչական տույժի միջոց կիրառելուց» բառերով:


	





























































Ընդունվել է:
Նախագիծը խմբագրվել է:








































































Ընդունվել է:
Նախագիծը խմբագրվել է:














































Ընդունվել է:
Նախագծում կատարվել են համապատասխան փոփոխություններ:




















Ընդունվել է:
Նախագծում կատարվել են համապատասխան փոփոխություններ:






Ընդունվել է:
Նախագծում կատարվել են համապատասխան փոփոխություններ:




















Ընդունվել է:
Նախագծում կատարվել են համապատասխան փոփոխություններ:















Ընդունվել է:
Նախագծում կատարվել են համապատասխան փոփոխություններ:





Ընդունվել է:
Նախագծում կատարվել են համապատասխան փոփոխություններ:























Ընդունվել է:
Նախագծում կատարվել են համապատասխան փոփոխություններ:

























